ՏԵՂԵԿԱՆՔ ՀԻՄՆԱՎՈՐՈՒՄ

«Պետական կենսաթոշակների մասին» Հայաuտանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի կապակցությամբ շահագրգիռ նախարարների առարկությունների և առաջարկությունների վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ պաշտպանության նախարարություն
24.11.2012թ. 

N ՊՆ/510-1799
	«Պետական կենսաթոշակների մասին» Հայաuտանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ դիտողություններ և առաջարկություններ չունի: 
	Ընդունվել է ի գիտություն:
	

	ՀՀ արտակարգ իրավիճակների նախարարություն
26.11.2012թ. 

N 1/01.4/5929-12
	«Պետական կենսաթոշակների մասին» Հայաuտանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ դիտողություններ և առաջարկություններ չունի: 
	Ընդունվել է ի գիտություն:
	

	ՀՀ Ազգային անվտանգության ծառայություն

23.11.2012թ. N 11/759


	Պետական կենսաթոշակների մասին» Հայաuտանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:
	

	ՀՀ ֆինանսների նախարարություն

21.11.2012թ. N 

1/4.3-1/15172-12
	1. Նախագծի Հոդված 1-ով նախատեսված դրույթը հանել, քանի որ այն ենթադրում է լրացուցիչ միջոցների հատկացման անհրաժեշտություն (ֆինանսական գնահատականը տրված չէ), որի համար ՀՀ Ազգային Ժողով ներկայացված ՀՀ 2013 թվականի պետական բյուջեի նախագծով համապատասխան միջոցներ նախատեսված չեն: 
	Չի ընդունվել:
	Նախագծի Հոդված 1-ով նախատեսված դրույթը բխում է ոլորտում վարվող քաղաքականությունից:
Միաժամանակ, անհրաժեշտ լրացուցիչ միջոցների չափը կազմում է շուրջ 50 մլն. դրամ, որի ֆինանսավորման հարցը կարող է լուծվել տարվա ընթացքում:

	
	2. Լրացուցիչ քննարկել  նախագծի Հոդված 10-ով նախատեսված դրույթը, քանի որ այն 2013 թվականի պետական բյուջեից (ըստ նախագծին կից տեղեկանքի), կպահանջի շուրջ 2.2 մլրդ. դրամի չափով լրացուցիչ միջոցների հատկացման անհրաժեշտություն, որի համար ՀՀ Ազգային Ժողով ներկայացված ՀՀ 2013 թվականի պետական բյուջեի նախագծով համապատասխան միջոցներ նախատեսված չեն: 
	Ընդունվել է ի գիտություն:
	Առաջարկվում է խնդիրը քննարկել ՀՀ կառավարությունում:

	ՀՀ արդարադատության նախարարություն

27.11.2012թ. 

N 01/7373-12
	1. Նախագիծը համապատասխանում է Հայաստանի Հանրապետության Սահմանադրությանը: 
2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:
	Ընդունվել է ի գիտություն:
	

	
	5. Նախագծում անհրաժեշտ բոլոր հարցերը կարգավորված չեն, ինչպես նաև առկա են խմբագրման կարիք ունեցող դրույթներ: Այսպես` 

1/ «Պետական կենսաթոշակների մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագծի 3-րդ հոդվածով նախատեսվել է, որ կենսաթոշակն անկանխիկ եղանակով ստանալու համար կենսաթոշակառուն պարտավոր է տարեկան առնվազն մեկ անգամ ներկայանալ բանկ և  ստորագրել ՀՀ օրենսդրությամբ կամ այլ իրավական ակտով սահմանված որևէ բանկային փաստաթուղթ: Նման ձևակերպումն իրավական անորոշություն է առաջացնում թե կենսաթոշակառուի և թե բանկի համար: Այդ առումով  հենց այս օրենքի նախագծում պետք է հստակ սահմանվի, թե կոնկրետ ինչ փաստաթուղթ պետք է ստարագրվի՝ նկատի ունենալով, որ տվյալ փաստաթղթով պետք է հավաստվի կենսաթոշակառուի ողջ լինելը կամ նրա ՀՀ-ում գտնվելու փաստը: 
	Ընդունվել է:
	Սահմանվել է, որ կենսաթոշակառուն ներկայանում է բանկ և ստորագրում է  հայտարարություն Հայաստանի Հանրապետությունում գտնվելու մասին:

	
	2/ Նախագծի 7-րդ հոդվածի 1-ին մասի 2-րդ կետում «օրենսդրության» բառը փոխարինել «օրենքի» բառով` նկատի ունենալով, որ նախագծում պետք է խոսքը գնա ՀՀ օրենքի պահանջների խախտմամբ ավել վճարված գումարները գանձելու հարցերի մասին:
	Ընդունվել է:
	Նախագծում կատարվել են համապատասխան փոփոխություններ:

	
	6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	Ընդունվել է ի գիտություն:
	

	
	7. Օրենսդրական տեխնիկայի կանոնները մասամբ պահպանված չեն: Այսպես՝ նախագծի 6-րդ հոդվածի 1-ին մասի 7-րդ կետն անհրաժեշտ է խմբագրել և հստակեցնել` 
նկատի ունենալով, որ գործող օրենքի 41-րդ հոդվածի 4-րդ մասի 3-րդ կետում «փաստաթուղթ չներկայացնելու կամ հայտարարություն չտալու» բառեր չկան:
	Ընդունվել է:
	Նախագծի 6-րդ հոդվածի 1-ին մասի 7-րդ կետը խմբագրվել է:

	
	8. Նախագիծն անհրաժեշտ է համաձայնեցնել ՀՀ ֆինանսների, ՀՀ պաշտպանության, ՀՀ արտակարգ իրավիճակների նախարարությունների և ՀՀ կառավարությանն առընթեր ՀՀ ոստիկանության, ՀՀ կառավարությանն առընթեր ազգային անվտանգության ծառայության հետ:
	Ընդունվել է ի գիտություն:
	ՀՀ պաշտպանության, ՀՀ արտակարգ իրավիճակների նախարարությունների և ՀՀ կառավարությանն առընթեր ՀՀ ոստիկանության, ՀՀ կառավարությանն առընթեր ազգային անվտանգության ծառայության կարծիքները կցվում են:

	
	9. Նախագիծն անհրաժեշտ է համապատասխանեցնել սույն եզրակացության 5-րդ, 7-րդ  և 8-րդ կետերին:
	Ընդունվել է:
	Նախագիծը խմբագրվել է:

